
R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 19, datë 06.04.2022

“PËR
MIRATIMIN E KËRKESËS PËR TRANSFERIMIN NË PRONËSI TË BASHKISË TIRANË, TË PRONËS SË PALUAJTSHME SHTETËRORE ME NR. PASURIE 150,  ZONA KADASTRALE 3517, ME EMËRTIMIN “GRUP DEPO REP. USHT. 8837, ME VENDNDODHJE NË STËRMAS”, ME QËLLIM NGRITJEN E NJË QENDRE GRUMBULLIMI (STREHËZ) PËR KAFSHËT ENDACAKE”

Në mbështetje të nenit 8, pika 2, nenit 9, pika 1, nënpika 1.1, shkronja “b” dhe nënpika 1.2, shkronja “a” dhe “c”,  nenit 23, pika 14, nenit 28, nenit 54, shkronja “k”, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 8743, datë 22.02.2001, “Për pronat e paluajtshme të shtetit”, të ndryshuar; nenit 3, të ligjit nr. 8744, datë 22.02.2001 “Për transferimin e pronave të paluajtshme publike të shtetit në njësitë e qeverisjes vendore”, të ndryshuar; vendimit nr. 500, datë 14.08.2001 të Këshillit të Ministrave “Për inventarizimin e pronave të paluajtshme shtetërore dhe transferimin e pronave në njësitë e qeverisjes vendore”, të ndryshuar; vendimit nr. 475, datë 30.07.2021 të Këshillit të Ministrave “Për bashkëpunimin e njësive të vetëqeverisjes vendore me shërbimin veterinar”; udhëzimit nr.15, datë 30.06.2003 të ministrit të Pushtetit Vendor dhe Decentralizimit “Për mënyrën e paraqitjes nga njësitë e qeverisjes vendore të kërkesave për transferimin në pronësi të tyre të pronave të paluajtshme publike,  si dhe në vijim të memos nr.prot. 9360, datë 04.03.2022 me propozimin e Kryetarit të Bashkisë, Këshilli Bashkiak,

V E N D O S I :

1. Miratimin e kërkesës për transferimin në pronësi të Bashkisë Tiranë, të pronës së paluajtshme shtetërore me nr. pasurie 150, zona kadastrale 3517, me emërtimin “Grup Depo Rep. Usht. 8837, me vendndodhje në Stërmas”, Njësia Administrative Petrelë, me qëllim ngritjen e një qendre grumbullimi (strehëz) për kafshët endacake dhe hospitalizimin e tyre, sipas formularit bashkëlidhur dhe pjesë përbërëse të këtij vendimi.
2. Ngarkohen Drejtoria e Përgjithshme Juridike e Aseteve dhe Licencimit dhe Agjencia e Mbrojtjes së Konsumatorit për zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.

